
Мактабгача таълим ташкилотлари директор ва мутахассисларини қайта тайёрлаш ва уларнинг малакасини ошириш институти (МТТДМҚТМОИ)

Мавзунинг долзарблиги. Ўзбекистон Республикаси Президентининг 2022 йил 28 январдаги “2022-2026 йилларга мўлжалланган Янги Ўзбекистоннинг тараққиёт стратегияси тўғрисида” ПФ-60-сон фармонининг 1-илова 39-мақсадида “Мактабгача таълим тизимида таълим сифатини янги босқичга олиб чиқиш,...2022–2026 йилларда 160 мингдан зиёд педагог кадрларнинг малакасини ошириш,  Мактабгача таълим-тарбия жараёнларини илмий асосланган ёндашувлар асосида такомиллаштириш” масаласи қўйилган[footnoteRef:1]. Мазкур масаланинг ечимини топишнинг оптимал ва оператив йўлларидан бири мактабгача таълим ташкилоти (МТТ) директорларининг малакасини ошириш жараёнида Янги Ўзбекистон тараққиёт стратегиясида белгиланган вазифаларни ҳуқуқий жиҳатдан амалиётга жорий қилиш устувор йўналиш бўлиб ҳисобланади[footnoteRef:2].   [1:  Ўзбекистон Республикаси Президентининг “2022-2026 йилларга мўлжалланган Янги Ўзбекистоннинг тараққиёт стратегияси тўғрисида” ПФ-60-сон Фармони, https://lex.uz/docs/5841063]  [2:  Буриев Х.К. МТТда тарбиячининг касбига бўлган масъулиятини ошириш йўллари / “Мактабгача таълимда давлат ва нодавлат секторини ривожлантириш: янги шакллари ва таълим мазмуни” // Халқаро илмий-амалий конференция материаллари тўплами.-ТДПУ, 2020.] 

Масаланинг қўйилиши. МТТ директорларининг ҳуқуқий компетентлигини ривожлантиришни унинг малакасини ошириш орқали такомиллаштиришни тадқиқот мақсади қилиб 2020 йилдан буён олинган. МТТ директорларининг ҳуқуқий компетентлигини ривожлантиришнинг инновацион модели ўқув жараёни МТТДМҚТМОИ Ижтимоий фанлар кафедрасининг МТТ директорларининг малакасини ошириш дастури 2020 йилдан буён ўқув режадаги “Ҳуқуқий саводхонлик ва коррупцияга қарши курашиш” ўқув модуллари мазмунига сингдирилди. Ундан ташқари, Мактабгача таълим вазирининг 2022 йил 10 июндаги “Ҳуқуқий саводхонлик ойлиги”ни ташкил этиш тўғрисида”ги 136-сонли, 2022 йил 18 ноябрдаги  “Коррупцияга қарши курашиш ойлиги”ни ташкил этиш тўғрисида”ги буйруқларига мувофиқ равишда “Мактабгача таълим ташкилоти директорининг ҳуқуқий компетенциясини ривожлантиришнинг инновацион модели” орқали тажриба-синов ишлари олиб борилди. 
Муаммонинг ўрганилганлик даражаси. Республикамизда мактабгача таълим раҳбарларининг  компетенциясини ривожлантиришга доир тадқиқотлар Р.Х.Джураев, С.Т.Турғунов (2006,2012); C.Т.Туpғунoв, Н.М.Aхмaджoнoвa (2012);  Б.P.Джуpaeвa ва бошқ. (2016); У.И.Иноятов (2017); М.Т.Ҳамдамова (2021); А.Н.Нигматов, Б.О.Омонов, Г.Н.Нигматова (2022); Ш.Н.Қосимова (2022,2023); Г.Н.Нигматова (2020,2022) томонидан олиб борилган. Лекин ушбу илмий ишларда Ўзбекистонда МТТ директорларининг ҳуқуқий компетенциясини ривожлантиришга оид тадқиқотларга алоҳида урғу берилмаган.  
Хорижий давлатларда мазкур мавзуга тегишли тадқиқотлар Л.В.Поздняк (1994); W.Hutmacher (1996); G.Yukl (2001); М.А.Лобанова (2004); Ю.Г.Татур (2004); Т.М.Селина (2006); С.В.Черникова (2009); E.S.Simbirsk, Yu.B.Suvorova (2009); П.А.Мусинов (2009,2010); О.Г.Марчукова (2011); В.И.Калинская (2012); А.В.Комарницкий  (2012);  М.В.Новыкова (2015) ва бошқалар МТТ ташкилоти раҳбарларининг ҳуқуқий компетенциясини ривожлантиришнинг инновацион моделини махсус тадқиқот предмети сифатида кўриб чиқмаганлар.
Тадқиқот методологияси ва натижалари. МТТ директорларининг ҳуқуқий компетенцияси – тингловчиларнинг ижтимоий муносабатларда юзага келадиган ҳуқуқий таълим (маърифий) ва тарбиянинг (маънавий) шаклланганлик даражаси. Унинг ҳуқуқий компетенциясини ривожлантиришнинг инновацион модели ўз таркибига узвий боғланган ва тизимлашган 4 та босқични қамраб олади (1-расм). 
Инновацион моделнинг 1-босқичи МТТ директорларининг ҳуқуқий компетенцияси ҳуқуқий таълим ва тарбия компетенцияларини аниқлашдан иборат. МТТ директорларининг ҳуқуқий таълим компетенцияси – тингловчиларнинг ижтимоий муносабатларда юзага келадиган ҳуқуққа доир эгаллаган билим, кўникма ва малакасини ўз касбий фаолиятида қўллай олишнинг маърифий даражаси. Директорларнинг ҳуқуқий билимлари – тингловчиларнинг ижтимоий муносабатларда юзага келадиган ҳуқуққа доир маълумот ва воқеликни унинг тафаккурида намоён бўлишнинг маърифий даражаси. Мазкур билим директорларга “Ҳуқуқий саводхонлик ва коррупцияга қарши курашиш” ўқув курси,  “Ҳуқуқий саводхонлик ойлиги” ва “Коррупцияга қарши курашиш ойлиги”нинг маъруза машғулотларида фундаментал илмий-назарий асослари орқали бериб борилди. 
МТТ директорларнинг ҳуқуқий кўникмаси – тингловчиларнинг ижтимоий муносабатларда юзага келадиган ҳуқуққа доир эгаллаган билимларини педагог ёрдамида амалда қўллай олишнинг маърифий даражаси. Мазкур кўникма директорларга “Ҳуқуқий саводхонлик ва коррупцияга қарши курашиш” ўқув курси,  “Ҳуқуқий саводхонлик ойлиги” ва “Коррупцияга қарши курашиш ойлиги” амалий машғулотларида ҳаётий тажрибаларга таянган мисоллар орқали сингдирилди. 
МТТ директорларнинг ҳуқуқий малакаси – тингловчиларнинг ижтимоий муносабатларда юзага келадиган ҳуқуққа доир эгаллаган билим ва кўникмаларини касбий фаолиятларида юзага келадиган муаммонинг ечимини мустақил равишда топа олишнинг маърифий даражаси. Мазкур малака директорларга “Ҳуқуқий саводхонлик ва коррупцияга қарши курашиш” ўқув 

курси,  “Ҳуқуқий саводхонлик ойлиги” ва “Коррупцияга қарши курашиш ойлиги”да уларнинг шахсий тажрибаларига таянган тарзда юзага келган ҳолатларни таҳлил қилиш ва ечимини топиш орқали бериб борилди. 
МТТ директорларининг ҳуқуқий тарбия компетенцияси – тингловчиларнинг умуминсоний ва муайян миллатга хос бўлган ҳуқуқий маънавият даражаси. Директорнинг умуминсоний ҳуқуқий қадрияти – тингловчиларнинг бутун иносниятга хос бўлган ҳуқуқий маънавият даражаси. Мазкур қадрият директорларга “Ҳуқуқий саводхонлик ва коррупцияга қарши курашиш” ўқув курси,  “Ҳуқуқий саводхонлик ойлиги” ва “Коррупцияга қарши курашиш ойлиги”нинг маъруза ва амалий машғулотларида фундаментал илмий-назарий асос ва шахсий таълим тажрибаларига интеграция қилинган тарзда бериб борилди.
МТТ директорнинг миллий ҳуқуқий қадрияти – тингловчиларнинг ўзбек халқига хос бўлган ҳуқуқий маънавият даражаси. Мазкур қадрият директорларга “Ҳуқуқий саводхонлик ва коррупцияга қарши курашиш” ўқув 
курси,  “Ҳуқуқий саводхонлик ойлиги” ва “Коррупцияга қарши курашиш ойлиги”нинг маъруза ва амалий машғулотларида илмий-назарий ҳуқуқий асос ва шахсий ҳуқуқий таълим тажрибаларга интеграция қилинган тарзда бериб борилди.
Инновацион моделнинг 2-босқич ҳуқуқий таълим компетенция мазмуни  ҳуқуқий таълим принциплари, шакллари, методлари ва воситаларини ёритиб беришдан иборат бўлади.  Ҳуқуқий таълим принциплари, яъни корпоратив менежментга   доир йўналтирувчи қоидалари, ўқув жараёнини ташкил этишда инобатга олиниб, ҳуқуқ устуворлиги принципини таъминлашни назарда тутади. Хусусан, директорларнинг ҳуқуқий ва корпоратив бошқарув компетентлиги халқаро ва миллий ҳуқуқ нормаларига таянган ҳолда олиб борилиши лозим. Масалан, Ўзбекистон Республикаси Конституциясига сингдирилган 64-моддасига кўра давлат ва жамият етим ҳамда ота-оналарининг васийлигидан маҳрум бўлган болаларни боқиш, тарбиялаш ва ўқитишни таъминлайди, уларга йўналтирилган хайрия фаолиятларни рағбатлантиради[footnoteRef:3].  [3:  Ўзбекистон Республикаси Конституцияси, 1992 йил 8 декабрь, https://lex.uz/docs/20596] 

МТТ директорининг адолатлилик принципи 2022 йил 8 августдаги “Давлат фуқаролик хизмати тўғрисида”ги Ўзбекистон Республикаси қонунига мувофиқ равишда давлат органлари ва мансабдор шахсларнинг жамият ҳамда фуқаролар олдида масъуллиги, инсон ҳуқуқлари, эркинликлари ва қонуний манфаатларининг устуворлиги, очиқлик, шаффофлик, холислик, профессионаллик ва компетентлик тамойиллари асосида хизмат қилиш тартибида акс этган. Унда ҳар бир раҳбар, жумладан МТТ директорининг касбий компетенциясини узлуксиз ошириш натижасида хизматчиларнинг профессионал мутахассис бўлиши орқали адолатни юзага чиқариши зарур деб белгиланиб қўйилган.
МТТ директорининг масъулиятлилик принципи “Мактабгача таълим ва тарбия тўғрисида”ги Ўзбекистон Республикаси қонунининг 4-бобида МТТ фаолиятини, 5-бобида МТТда таълим-тарбия жараёнини ташкил этиш, 6-бобида болаларни МТТга қабул қилиш ва улардан чиқариш, 7-бобида МТТдаги таълим-тарбия жараёни иштирокчилари, уларнинг ҳуқуқ ва мажбуриятлари таъминланиши, 8-бобида мактабгача бўлган ёшдаги болаларни ижтимоий ҳимоя қилиш билан бевосита боғлиқдир. 
МТТ директори Педагогик кенгаш раиси сифатида МТТда ўқув жараёнининг меъёрий ҳужжталарини расмийлаштиришда давлат стандартлари ва талабларига мувофиқ равишда тизимлилик принципи, яъни болажонларнинг ёш жиҳати, психологик-физологик ҳусусиятларига қатъий амал қилиш қоидаларини инобатга олиши 2018 йил 7 июль ва 2022 йил 4 февралда Мактабгача таълим вазирлиги томонидан тасдиқланган “Илк қадам” давлат ўқув дастуриида белигланиб қўйилган меъёрларга биноан тизимли равишда олиб боришга амал қилиш зарурати белгиланган.
Ҳуқуқий таълим принципларидан бири бўлиб ҳисобланган очиқлик ва шаффофлик принципи МТТ директорларининг ўз фаолиятлари, шунингдек белгиланган тартибда норматив-ҳуқуқий ҳужжатлар, директив ва локал ҳуқуқий ҳужжатлар ҳамда шартномаларда унга юклатилган вазифалар ва мажбуриятларни давлат ва жамият олдида доимо ҳисобдорлигини хис қилган ҳолда бажариши муҳимдир. Масалан, Ўзбекистон Республикаси Адлия вазирлиги томонидан 2018 йил 3 декабрда 3094-рақам билан рўйхатдан ўтказилган Мактабгача таълим вазирининг “Мактабгача таълим ташкилотининг кузатув кенгаши ҳақидаги намунавий низомни тасдиқлаш тўғрисида”ги 2018 йил 21 ноябрдаги 2-мҳ-сон буйруғининг 2-боб 5-бандига биноан МТТ директори Кенгаши аъзолари (педагоглар, тарбиячи ёрдамчилар, маъмурият, ҳудудий бўлим вакили, жамоат ташкилотлари ва ҳомийлар, тарбияланувчиларнинг ота-оналари) олдида МТТ фаолиятини такомиллаштириш юзасидан кўрилаётган чора-тадбирлар, молия-хўжалик ҳолати, даромад ва харажатлар, бюджет ва бюджетдан ташқари, ҳомийлик ва бошқа маблағлардан фойдаланиш тўғрисидаги ҳар чоракдаги ҳисоботларни ошкоралик ва шаффофлик принципига мувофиқ баён этишга мажбурдир. 
	МТТ директори профессионаллик ва холислик принципларини амалга оширишда ўз касбий фаолият компетентлигини мукаммал эгаллаши ва уларни қўллашда қонун устиворлигини таъминлашнинг йўналтирувчи қоидаларига риоя қилиши талаб этилади.	Бундай ҳолатда у ҳар қандай ноқонуний таъзийқ ва кўрсатмалар асосидаги хатти-ҳаракатлардан холис бўлиши керак. Масалан,  Мактабгача таълим вазирининг 2021 йил 30 декабрдаги “255-сонли буйруғига илова қилинган “Мактабгача таълим ходимлари асосий лавозимларининг малака тавсифлари” 2-боб, 1-параграф 1-бандида “камида бакалавр даражасидаги мактабгача таълим йўналишидаги олий педагогик маълумот (номутахассис ва нопедагог олий маълумотли кадрлар мактабгача таълим йўналишидаги касбий қайта тайёрлаш курсини тамомлаган бўлиши лозим) ҳамда хорижий тиллардан бирининг бошланғич босқичини ва ахборот-коммуникация технологияларидан фойдаланишни билиши керак”. Мазкур банднинг лавозим вазифаларида МТТ директори ходимлар таркибини шакллантиришда холис ёндашган ҳолда “ташкилотни юқори компетентлик, маҳоратли ва малакали мутахассис кадрлар билан таъминлаш”и керак.
МТТ директорнинг ҳуқуқий тарбия компетенциясига тегишли  инсонпарварлик таълим принципи барча халқ ва миллатга тегишли маънавият мезонларида белгиланган йўналтирувчи менежмент қоидасига тегишли. Масалан, Ўзбекистон Республикаси 1989 йил 20 ноябрдаги халқаро “Бола ҳуқуқлари тўғрисидаги конвенция”сига ва Олий Кенгашнинг 1992 йил 9 декабрдаги 757-XII-сонли «Бола ҳуқуқлари тўғрисидаги конвенцияга қўшилиш ҳақида»ги қарори эълон қилинган ва у 1994 йил 29 июлдан амалда кучга кирган. Мазкур конвенциянинг 18-27-моддаларида, давлат томонидан боланинг ота-оналарига ва қонуний вакилларига ёрдам бериш, шунингдек болаларга уларни тарбияловчи шахслар томонидан қўпол муомалада бўлиш, уларнинг таҳқирланишидан ҳимоя қилиш, оилавий муҳитдан маҳрум бўлган ёки асраб олинган, ақлий ёки жисмоний жиҳатдан заиф болаларни ҳимоя қилиш, болаларнинг соғлиқни сақлаш соҳасидаги ҳуқуқлари, шунингдек, болаларнинг ижтимоий ривожланиши учун зарур бўлган турмуш даражаси тўғрисидаги нормаларига амал қилиш зарурлиги кўрсатиб ўтилган.
Миллийлик ҳуқуқий таълим принципига амал қилинишида МТТ директорлари “Давлат тили ҳақида”ги Ўзбекистон Республикаси қонунининг 
8-моддасига мувофиқ миллий қонун, давлат ҳокимияти ва бошқарув органларининг бошқа ҳужжатлари давлат тилида қабул қилинишига ўз эътиборларини қаратишлари лозим.  
Ҳуқуқий таълим шакллари – кишини ҳаётга, жумладан меҳнатга тайёрлашнинг расмий, тизимлашган, муддатли ва ҳуқуқий билим, кўникма, малака беришга доир турлари. Анъанавий ҳуқуқий таълим, норасмий таълимдан фарқли равишда, расмийлаштирган бўлади. У илмий асосланган, муҳокамадан ўтган, амалдаги таълим турлари тизимига мослаштирилган ва албатта, ҳар бир давлатнинг таълим стандартлари ва талабларига мослаштирилган ўқув-меъёрий ҳужжатларни тегишли субъектлар томонидан тасдиқланади. Таълим шакллари ўзининг мазмуни ва моҳиятига кўра турлича таснифланади[footnoteRef:4]. Масалан, ўқув жараёни олиб борилишига қараб: маъруза, семинар, амалий, лаборатория, кўчма, семинар-тренинг, тренинг, мустақил машғулотлари шаклларига ажратилади. Бизнинг ҳолатда МТТ директорларининг малакасини оширишда ҳуқуқий жиҳатдан тасдиқланган ўқув режага мувофиқ равишда қуйидаги таълим шаклларидан фойдаланилди – маъруза, амалий, семинар-тренинг, мустақил машғулотлари. [4:  Таълим шакллари - таълим бериш технологиясининг таркиби. https://arxiv.uz.23.09.2019] 

Ҳуққий таълимнинг назарий машғулотида МТТ директорларига тегишли ҳуқуқий билимлар, амалий машғулотида ҳуқуқий кўникма ва малакалар, семинар-тренинг машғулотида амалиётда юзага келаётган ҳолатларни ечимини топишга доир малакалар, мустақил таълимда эса ҳар бир тингловчининг меҳнат фаолиятида юзага келаётган аниқ бир муаммонинг ҳуқуқий ечимини топиш бўйича машғулотлар олиб борилди. 
Ҳуқуқий таълим методлари – ҳуқуқий таълим принциплари ва шаклларига мос равишда қўлланиладиган педагогик усуллар. Масалан, ҳуқуқий таълимнинг қонун устоворлиги, очиқлик ва шаффофлик принципларидан келиб чиққан тарзда назарий ва мустақил таълим машғулотларида таълим методларидан – ижтимоий сўровнома, АКТ дастурий воситалар, таҳлилий хулосалаш, математик-статистик, қиёсий таҳлил, сон ва сифат баҳолаш усулларидан кенг фойдаланилди.
Ҳуқуқий таълим воситалари – ҳуқуқий таълим принциплари, шакллари ва методларига мос равишда ўқув жараёнида қўлланиладиган асосий ва қўшимча материаллар. Ҳуқуқий таълим воситаларининг ўзига хос ҳусусияти унинг юридик кучдаги тегишли норматив ҳужжатлар, ҳуқуқий ўқув адабиётлар ҳамда тарқатма материалларнинг офлайн ва онлайн кўринишдаги материалларидан иборатлигидадир.
МТТ директорининг ҳуқуқий компетенциясини ривожлантиришнинг инновацион моделидаги 3-босқич ҳуқуқий таълим жараёни босқичи ўз навбатида 4 та тизимлашган босқичлардан иборат. Унинг методологик босқичида – ҳуқуқий таълим маъзмуни ва жараёнига тегишли бўлган дарс технологияси ишлаб чиқилди. Тизим 4 та таълим технологияси – рефлексив, витаген, фасилатацион, ахборот-коммуникациянинг ўзига хос мақсади, шакли, метод ва воситаларини қамраб олди.  Ўзлаштирувчи босқичда эса ишлаб чиқилган дарс технологияси амалда қўлланилади. Коррекцияловчи босқичда реал шароитдан келиб чиққан ҳолатда тегишли қўшимча ва ўзгартиришлар киритилди. Якунловчи босқичда тингловчиларнинг билим, кўникма ва малакалари сифат жиҳатдан баҳоланди ва олиб борилган методологик жараён хулосаланди.
МТТ директорининг ҳуқуқий компетенциясини ривожлантиришнинг инновацион моделидаги 4-босқичида уларнинг ҳуқуқий менежментига доир компетентлиги сифат жиҳатдан баҳоланди.  Баҳолаш мезонлари умумий натижалардан хусусий натижаларга йўналтирилган тамойил асосида олиб борилди. “Ҳуқуқий саводхонлик ва коррупцияга қарши курашиш” ўқув курси,  “Ҳуқуқий саводхонлик ойлиги” ва “Коррупцияга қарши курашиш ойлиги”нинг маъруза ва амалий машғулотларини ўтказишда сўровнома, амалий машғулот, ролли ўйин, кириш ва чиқиш тести, мустақил таълим натижаларини қамраб олди. МТТ директорларининг ҳуқуқий менежментига доир бошқарув компетентлигини юқори, ўрта, паст даржадаги кўрсаткичлар бўйича гуруҳлар кесимида баҳоланди. Паст, яъни МТТ директорларининг ҳуқуқий компетентцияси шаклланмаган даража – ҳуқуқий менежментга доир билим ва ҳаракатларни юзаки қабул қилган гуруҳлар. Ушбу  гуруҳларда паст даражадаги тингловчилар сони 70 фоиздан % ошган тарзда ҳуқуқий таълим мазмуни 1-расмда стрелка билан кўрсатилган схема бўйича қайта кўриб чиқишни назарда тутади. Тажриба (инновацион таълим модели) ва назорат (анъанавий таълим модели) гуруҳларда олиб борилган тажриба-синов иш натижалари Стьюдентнинг математик-статистик методи бўйича гуруҳларда тингловчиларнинг ўртача ўзлаштириш даражасини баҳолашда 632 нафар тингловчилардан тажриба гуруҳида 328 нафар, назорат гуруҳида – 304 нафар тингловчи иштирок этди. Инновацион модел қўлланилган тaжpибa гуpуҳ тингловчиларининг паст даржадаги компетенция кўрсаткичи 72,2 фоиздан 14,7  фоизга камайди. Нaзopaт гуpуҳлapида эса бу кўрсаткич 67,1 фоиздан 53,2 фоизга тушди.
Ўрта, яъни МТТ директорларининг ҳуқуқий компетентцияси шаклланган даража уларда ҳуқуқий таълим менежментига доир билим олишга қизиқишининг мавжудлиги, юридик тусдаги муаммоларнинг юзага келаётгани уларни ташвишга солиши билан намоён бўлди. Инновацион модел қўлланилган тaжpибa гуpуҳ тингловчиларининг ўрта даржадаги компетенция кўрсаткичи 18,0 фоиздан 52,1 фоизга кўпайди. Нaзopaт гуpуҳлapида эса бу кўрсаткич 18,4 фоиздан 31,3 фоизга кўпайди.
Юқори, яъни МТТ директорларининг ҳуқуқий компетентцияси такомиллашган даража уларни ҳуқуқий таълим менежменти тўғрисидаги билимларни ўзлаштиришга, ҳуқуқбузарлик билан боғлиқ муаммоли вазиятлар ва мунозарали масалаларга фаол кўринишда ечим топишга ҳаракат қилишлари, МТТда ижтимоий-психологик муҳитга салбий таъсири ҳақида масъуллик ҳиссининг юқорилиги, халқаро тажриба ва ҳуқуқий-меъёрий ҳужжатлардан хабардорлиги, коллективни қонуний равишда бошқаришда аҳолининг ҳуқуқий онг ва маданияти юксалтиришни ММТдан бошлаш зарурлигини англаши, ҳуқуқий менежментини илмий асосда ташкил қилишда ташкилотчилиги, ҳуқуқий саводхонлик борасида зийраклик ва билишга қизиқишнинг юқори эканлигида намоён бўлди. Инновацион модел қўлланилган тaжpибa гуpуҳ тингловчиларининг юқори даржадаги компетенция кўрсаткичи 9,8 фоиздан 33,2 фоизга кўпайди. Нaзopaт гуpуҳлapида эса бу кўрсаткич 14,5 фоиздан 15,5 фоизга кўпайди, холос.
Хулоса. Ўзбекистон Республикасида МТТ директорларининг ҳуқуқий компетенциясини ривожлантиришнинг инновацион модели ўзининг мазмун ва моҳиятига кўра илк бор ўқув жараёнида қўлланилаётган катталар таълими тегишли восита сифатида акс этмоқди. Ушбу моделнинг анъанавий таълимдаги моделга нисбатан тингловчиларнинг юқори даражадаги такомиллашган самарадорлик кўрсаткичини 38,7 фоизга ёки 2,7 мартагача оширди. Бу эса жадал суратларда сон жиҳатдан кўпайиб, қамров жиҳатдан кенгайиб бораётган мактабгача таълим тизимида ҳуқуқбузарликларнинг олдини олиш ва коррупцион фаолиятни камайтиришга олиб келади, деб ўйлаймиз. Лекин, бу ўринда шуни таъкидлаш жоизки, ҳар қандай ҳуқуқий таълим модели қатъий универсал кўринишга эга эмас. У ҳар бир давлат ва жамиятнинг ижтимоий-сиёсий-иқтисодий вазияти, аҳолининг, жумладан раҳбар ходимларнинг ҳуқуқий маданиятига бевосита боғлиқдир. Айнан ушбу ҳолатларда мазкур инновацион моделни асос қилиб олиш ва унинг мазмуни ҳамда моҳиятига тегишли қўшимчалар киритиш тавсия этилади.

